
universiteti; 

Turdiyev Bexruz Sobirovich – falsafa fanlari 

Hamroqulov Bahodir Mamasharifovich – yuridik 
fanlar doktori, professor v.b., Jahon iqtisodiyoti va 
diplomatiya universiteti; 

Xayitov Xushvaqt Saparbayevich – yuridik fanlar 
doktori, professor, O‘zbekiston Respublikasi 
Prezidenti huzuridagi Davlat siyosati va boshqaruvi 
akademiyasi; 

Asadov Shavkat G‘aybullayevich – yuridik fanlar 
doktori, dotsent, O‘zbekiston Respublikasi 
Prezidenti huzuridagi Davlat siyosati va boshqaruvi 
akademiyasi; 

Ergashev Ikrom Abdurasulovich – yuridik fanlari 
doktori, professor, Toshkent davlat yuridik 
universiteti; 

Utemuratov Maxmut Ajimuratovich – yuridik fanlar 
nomzodi, professor, Toshkent davlat yuridik 
universiteti; 

Saydullayev Shaxzod Alixanovich – yuridik fanlar 
nomzodi, professor, Toshkent davlat yuridik 
universiteti; 

Hakimov Komil Baxtiyarovich – yuridik fanlar 
doktori, dotsent, Toshkent davlat yuridik 
universiteti; 

Yusupov Sardorbek Baxodirovich – yuridik fanlar 
doktori, professor, Toshkent davlat yuridik 
universiteti; 

Amirov Zafar Aktamovich – yuridik fanlar doktori 
(PhD), O‘zbekiston Respublikasi Sudyalar oliy 

kengashi huzuridagi Sudyalar oliy maktabi; 

Jo‘rayev Sherzod Yuldashevich – yuridik fanlar 
nomzodi, dotsent, Toshkent davlat yuridik 
universiteti; 

Babadjanov Atabek Davronbekovich – yuridik fanlar 
nomzodi, professor, Toshkent davlat yuridik 
universiteti; 

Normatov Bekzod Akrom o‘g‘li — yuridik fanlar 
bo‘yicha falsafa doktori, Toshkent davlat yuridik 
universiteti; 

Rahmatov Elyor Jumaboyevich — yuridik fanlar 
nomzodi, Toshkent davlat yuridik universiteti; 

Ibragimova Gulnora Xavazmatovna – pedagogika 
fanlari doktori, professor, Toshkent davlat 
iqtisodiyot universiteti; 

Zakirova Feruza Maxmudovna – pedagogika fanlari 
doktori, Toshkent axborot texnologiyalari 
universiteti huzuridagi pedagogik kadrlarni qayta 
tayyorlash va ularning malakasini oshirish tarmoq 
markazi; 

Kayumova Nasiba Ashurovna – pedagogika fanlari 
doktori, professor, Qarshi davlat universiteti; 

Taylanova Shoxida Zayniyevna – pedagogika fanlari 
doktori, dotsent; 

Jumaniyozova Muhayyo Tojiyevna – pedagogika 
fanlari doktori, dotsent, O‘zbekiston davlat jahon 
tillari universiteti; 

Ibraximov Sanjar Urunbayevich – pedagogika fanlari 
doktori, Iqtisodiyot va pedagogika universiteti; 

Javliyeva Shaxnoza Baxodirovna – pedagogika 
fanlari bo‘yicha falsafa doktori (PhD), Samarqand 
davlat universiteti; 

Bobomurotova Latofat Elmurodovna — pedagogika 
fanlari bo‘yicha falsafa doktori (PhD), 
Samarqanddavlatuniversiteti. 

 

19.00.00- PSIXOLOGIYA FANLARI: 

Karimova Vasila Mamanosirovna – psixologiya 
fanlari doktori, professor, Nizomiy nomidagi 
Toshkent davlat pedagogika universiteti; 

Hayitov Oybek Eshboyevich – Jismoniy tarbiya va 
sport bo‘yicha mutaxassislarni qayta tayyorlash va 
malakasini oshirish instituti, psixologiya fanlari 
doktori, professor 

Umarova Navbahor Shokirovna– psixologiya fanlari 
doktori, dotsent, Nizomiy nomidagi Toshkent davlat 
pedagogika universiteti, Amaliy psixologiyasi 
kafedrasi mudiri;

Atabayeva Nargis Batirovna – psixologiya fanlari 
doktori, dotsent, Nizomiy nomidagi Toshkent davlat 
pedagogika universiteti; 

Shamshetova Anjim Karamaddinovna – psixologiya 
fanlari doktori, dotsent, O‘zbekiston davlat jahon 
tillari universiteti; 

Qodirov Obid Safarovich – psixologiya fanlari doktori 
(PhD), Samarkand viloyat IIB Tibbiyot bo‘limi 
psixologik xizmat boshlig‘i. 

 

22.00.00- SOTSIOLOGIYA FANLARI: 

Latipova Nodira Muxtarjanovna – sotsiologiya 
fanlari doktori, professor, O‘zbekiston milliy 
universiteti kafedra mudiri; 

Seitov Azamat Po‘latovich – sotsiologiya fanlari 
doktori, professor, O‘zbekiston milliy universiteti; 

Sodiqova Shohida Marxaboyevna – sotsiologiya 
fanlari doktori, professor, O‘zbekiston xalqaro islom 
akademiyasi. 

 

23.00.00- SIYOSIY FANLAR 

Nazarov Nasriddin Ataqulovich –siyosiy fanlar 
doktori, falsafa fanlari doktori, professor, Toshkent 
arxitektura qurilish instituti; 

Bo‘tayev Usmonjon Xayrullayevich –siyosiy fanlar 
doktori, dotsent, O‘zbekiston milliy universiteti 
kafedra mudiri. 

 

ОАK Ro‘yxati 

Mazkur jurnal Vazirlar Mahkamasi huzuridagi Oliy attestatsiya komissiyasi Rayosatining 2022-yil  
30-noyabrdagi 327/5-son qarori bilan tarix, iqtisodiyot, falsafa, filologiya, yuridik va pedagogika fanlari 
bo‘yicha ilmiy darajalar yuzasidan dissertatsiyalar asosiy natijalarini chop etish tavsiya etilgan ilmiy 
nashrlar ro‘yxatiga kiritilgan. 

 

“Ijtimoiy-gumanitar fanlarning dolzarb 

muammolari” elektron jurnali 2020-yil  

6-avgust kuni 1368-sonli guvohnoma bilan 

davlat ro‘yxatiga olingan. 

Muassis: “SCIENCEPROBLEMS TEAM” 

mas’uliyati cheklangan jamiyati 

 

Tahririyat manzili: 

100070. Toshkent shahri, Yakkasaroy 

tumani, Kichik Beshyog‘och ko‘chasi, 

70/10-uy. Elektron manzil: 

scienceproblems.uz@gmail.com 

Bog‘lanish uchun telefon: 

(99) 602-09-84 (telegram). 

mailto:scienceproblems.uz@gmail.com

Kirish. Bugungi kunda jahon miqyosida sodir boʻlayotgan turistik xizmatlar sohasining 

global transformatsiyalashuvi — barqarorlik, raqamlashtirish va xavfsizlikni taʼminlash, 

onlayn platformalardan, big data, sunʼiy intellect (AI), kontaktsiz-servis xizmatlardan 

foydalanish masalalariga eʼtiborni kuchaytirilgan-ligi, ekoturizmga, individual marshrutlarga, 

mahalliy destinatsiyalarga turistik tashriflar talablarining oshib borayotganligi, yashil, 

sirkulyar, inklyuziv turizmga alohida eʼtiborning kuchaytirilayotganligi, geosiyosiy tahdidlar va 

iqlim xavflarining oshib borayotganligi tufayli investitsiya va turistik oqimlar yoʻnalishlarining 

oʻzgarayotganligi, smart-destinasiyalarga va kreativ turistik mahsulotlarga turistlar 

qiziqishlarining oshib borayotganligi bilan oʻziga xos ahamiyat kasb etmoqda. 

Turistik xizmatlar sohasini faol institutsional modernizatsiyalash bosqichini amalga 

oshirayotgan Oʻzbekiston Respublikasida ham sohani yangi bosqichga oʻtkazish yuzasidan bir 

qator ishlar amalga oshirilmoqda, jumladan, viza rejimini ochish boʻyicha davlat tashabbuslari, 

aeroportlarni modernizatsiyalash, transport-logistika tizimini rivojlantirish, turistik 

klasterlarni shakllantirish boʻyicha infratuzilmaviy loyihalarning amalga oshirilayotganligi, 

investitsiyalarni sohaga jalb etish yuzasidan soliq imtiyozlari, subsidiyalar, turistik xizmatlar 

sohasida davlat xususiy sherikchilik (DXSh) mexanizmlaridan foydalanish, ichki va 

etnoturizmni rivojlantirish maqsadida joylarda agro- va eko-tashabbuslarni qoʻllab-quvvatlash, 

“Silk road destination” brendini targʻib qilish orqali xalqaro turistik qiymat zanjirlariga faol 

integratsiyalashuv jarayonlari masalalariga alohida urgʻu berilmoqda (1-jadval). 

1-jadval 

Oʻzbekiston iqtisodiyoti turistik xizmatlar sohasidagi  

oʻzgarishlarning taqqoslama tahlili* 

Oʻzgarish jihatlari Global tendensiyalar 
Oʻzbekiston Respublikasi turistik 
xizmatlar sohasidagi oʻzgarishlar 

Raqamlashtirish 
Smart-texnologiyalar, big 
data, onlayn-servis 
xizmatlarining joriy etilishi 

Milliy raqamli platformalar, 
elektron viza tizimlarini yoʻlga 
qo‘yish boʻyicha harakatlar 

Barqaror 
rivojlanish 

Sirkulyar turizm, EGS-
yondashuvlar, iqlimiy 
barqarorlik 

Yashil turizm boʻyicha dasturlar, 
ekologik sertifikatsiyalashni joriy 
etish boʻyicha ishlar 

Turistik 
afzalliklarning 
oʻzgarishi 

Xavfsiz, individual, ekologik 
marshrutlarga boʻlgan 
talablarning oʻsishi 

Etno-gastro- va agroturlarning 
ommalashishi 

Infratuzilmaviy 
transformatsiya 

Transport va turistik xablar 
(aeroportlar, EIZ) ni 
modernizatsiyalash 

Turistik klasterlarning 
shakllantirilishi va infratuzilmani 
modernizatsiyalash masalalari 

Siyosiy va 
institutsional 
chora-tadbirlar 

Boshqaruvning gibrid 
modellari, global turistik 
alyanslar 

Boshqaruv boʻyicha islohotlar, 
DXSh mexanizmidan 
foydalanishning rivojlantirilishi, 
viza rejimining liberallashtirilishi 

Yangi biznes 
modellarning 
shakllantirilishi 

Raqamli platformalarni 
turistik xizmatlar sohasiga 
integratsiyalash orqali yangi 
biznes modellarni 
shakllantirish (Airbnb, 
booking) 

Turistik xizmatlar sohasida KOʻB ni 
qoʻllab-quvvatlash, start-ap 
loyihalarni ragʻbatlantirish tizimini 
yoʻlga qoʻyilishi 

Ichki turizmni 
rivojlantirishga 
yoʻnaltirilganlik 

Mahalliy destinatsiyalarga, 
staycation-modellariga 
qiziqishlarning ortishi 

Ichki turizmni ragʻbatlantirish 
yuzasidan davlat tashabbuslarining 
rivojlantirilayotganligi 

Eko- va yashil 
turizmning rivoji 

Yashil standartlarni 
mahsulot va xizmatlarga 
integratsiyalash 

Mintaqalarda sirkulyar turizm 
boʻyicha pilot loyihalarni yoʻlga 
qoʻyish yuzasidan xatti-harakatlar 

*Izoh. https://www.travelandtourworld.ru/news/article/uzbekistan-prepares-to-launch-

groundbreaking-unified-tourism-platform-in-2025/ maʼlumotlari asosida muallif ishlanmasi 

 

Oʻzbekiston iqtisodiyotida turistik xizmatlar sohada amalga oshirilayotgan 

oʻzgarishlarning jahon miqyosidagi turistik xizmatlar sohasini innovatsion-investitsion 

rivojlantirish boʻyicha realizatsiya qilinayotgan global tendensiyalarga taqqoslama tahlili soha 

barqaror rivojini taʼminlash maqsadida investitsiyalarni jalb qilish, infratuzilmani rivojlantirish 

va turizm xizmatlarini yaxshilashga qaratilgan davlat tashabbuslari bilan bogʼliq ekanligini aks 

ettiradi. Shu munosabat bilan sohada investitsion faollikni boshqarish jarayonlarini baholash, 

shuningdek, ularning iqtisodiy samaradorligini tahlil qilish maqsadida xorijiy mamlakatlar 

tajribasini oʻrganish dolzarb vazifa hisoblanadi. 

Mavzuga oid adabiyotlar tahlili. Amalga oshirilgan tadqiqotlar natijasida turistik 

xizmatlar koʻrsatish sohasida investitsion faollikni boshqarish toʻgʼrisida koʻpchilik xorijiy 

iqtisodchi olimlar tomonidan qator masalalar oʻrganilgan, jumladan, J.Fletcher va A.Fyall 

oʻzlarining “Tourism: Principles and Practice” nomli asarida turizmda investitsion faollikni 

boshqarishga kompleks yondashuvni amalga oshirish yuzasidan fikr-mulohazalarni keltirib, 

turistik yoʻnalishlarning barqaror rivojlanishini taʼminlash uchun nazariya va amaliyotni 

uygʻunlashtirish, tahlil va rejalashtirishning zamonaviy usullaridan foydalanish muhimligini 

taʼkidlaydilar.[1] 

Turistik xizmatlar sohasida strategik boshqaruv va marketing boʻyicha dunyodagi 

yetakchi mutaxassislardan biri, professor D.Buhalis va R.Leung sohaning investitsion 

jozibadorligini oshirish uchun raqamli texnologiyalar va innovatsion yondashuvlarni 

integratsiya qilish zarurligiga eʼtibor qaratadi.[2] 

Sohaning yetakchi tadqiqotchilaridan, D.Weaver turistik xizmatlar sohasida investitsion 

faollikni boshqarishga innovatsion yondashuvlarni taklif qiladi. Uning konsepsiyalari sohadagi 

barqaror amaliyotlarni ommaviy turizmga integratsiya qilish va mahalliy hamjamiyatlarning 

turistik xizmatlar sohasida faol ishtirokini taʼminlashga eʼtibor qaratish zarurligini 

taʼkidlaydi.[3] 

Shvetsariyalik iqtisodchi va turistik xizmatlar sohasidagi ekspert P.Kellerning 

taʼkidlashicha, turistik xizmatlar sohasida investitsion faollikni boshqarishga yondashuvlari 

strategik rejalashtirish, innovatsiyalarni qoʻllab-quvvatlash va davlatning faol roliga 

asoslangan boʻlib, bu sohaning barqaror rivojlanishiga va investitsiyalarni jalb qilishga yordam 

beradi.[4] 

Turistik xizmatlar sohasini boshqarish borasidagi ilmiy tadqiqotlar olib borayotgan 

yetakchi mutaxassislardan biri, professor S.J Page sohada investitsion faollikni boshqarishda 

strategik rejalashtirish, barqaror rivojlanish, raqamlashtirish hamda davlat va xususiy sektor 

oʻrtasidagi hamkorlikka asoslanishi lozimligini taʼkidlaydi.[5] 

Sohaning yetakchi olimlaridan Nawaz M.A. “Investment and tourism: Insights from the 

literature” deb nomlangan ilmiy asarida turistik xizmatlar sohasida investitsion faollikni 

https://www.travelandtourworld.ru/news/article/uzbekistan-prepares-to-launch-groundbreaking-unified-tourism-platform-in-2025/
https://www.travelandtourworld.ru/news/article/uzbekistan-prepares-to-launch-groundbreaking-unified-tourism-platform-in-2025/

samarali boshqarish iqtisodiy, siyosiy va infratuzilmaviy jihatlarni hisobga olgan holda 

kompleks yondashuvni talab qilishini, davlat tomonidan qoʻllab-quvvatlash va qulay 

investitsiya muhitini yaratish xususiy investitsiyalarni jalb qilish va sohani barqaror 

rivojlantirishning asosiy omillari ekanligini taʼkidlaydi.[6] 

Keltirib oʻtilgan soha olimlarining fikr mulohazalari Oʻzbekiston Respublikasida turistik 

xizmatlar sohasi investitsion faolligini boshqarish yuzasidan bir qator xorijiy mamlakatlar 

tajribalarini tadqiq qilish dolzarbligini ifoda etadi. 

Тадқиқот методологияси. Mavzuni yoritish jarayonida ilmiy mushohada, mantiqiy 

fikrlash, tizimli yondashuv, taqqoslama tahlil, ekspert baholash usuli, empirik tahlil, induksiya 

va deduksiya, tahlil va sintez uslub va yondashuvlaridan foydalanildi. 

Tahlil va natijalar. Yuqoridagi fikr-mulohazalarni inobatga olgan holda biz turistik 

xizmatlar sohasida qoʻshilgan qiymat zanjirini yaratish orqali investitsion faollikni boshqarish 

boʻyicha bir qator xorijiy mamlakatlar tajribasini tahlil qilib chiqamiz. 

Rossiya Federatsiyasida (RF) investitsion faollik oshirilishini boshqarish boʻyicha 

bir qator yoʻnalishlarda davlat darajasida chora-tadbirlar amalga oshirilmoqda, 

jumladan: 

- davlat strategiyasi va tashabbuslari; 

- innovatsion yondashuvlar va iqtisodiyotni raqamlashtirish; 

- barqaror mintaqaviy rivojlanish. 

Davlat strategiyasi va tashabbuslari. RF da turistik xizmatlar koʻrsatish sohasiga 

yoʻnaltiriladigan investitsiyalarni ragʻbatlantirish milliy loyihalar va klaster dasturlari orqali 

amalga oshirilmoqda. 2021-2030-yillarda amalga oshirilishi rejalashtirilgan “Turizm va 

mehmondoʻstlik sanoati” yangi milliy loyihasi turistik xizmatlar sohasi infratuzilmasiga 2 

trillion rublgacha xususiy investitsiyalarni jalb qilishga qaratilgan boʻlib, ushbu loyiha asosan 

turistik klasterlarni yaratish va davlat-xususiy sheriklik (DXSh) mexanizmlarini rivojlantirishni 

nazarda tutadi.[7] 

Investorlarni qoʻllab-quvvatlash maqsadida turizm obyektlarini loyihalashtirish va 

moliyalashtirishda bevosita ishtirok etadigan rivojlanish instituti — “Turizm.RF” davlat 

korporatsiyasi tashkil etilgan. “Turizm.RF” davlat korporasiyasi Kaliningraddan to 

Kamchatkagacha boʻlgan hududda turistik xizmatlar sohasi infratuzilmasini yaratishga 

koʻmaklashib, milliy loyihani amalga oshirishning samarali mexanizmlaridan biriga aylangan. 

[8] Bunda belgilangan tashabbuslar doirasida investorlarga alohida shartlar asosida yer 

ajratish va subsidiyalar taqdim etish kabi imtiyozlar va kafolatlar taqdim etilishi nazarda tutilib, 

investitsion jozibadorlikning oshirilishi maqsad qilingan. Shuningdek davlat tomonidan 

tartibga soluvchi soddalashtirishlarning ham joriy etilishi koʻzlangan, jumladan, tadqiqotlarga 

koʻra, turistik klasterlarning muvaffaqiyati klasterlarni to oʻzini oʻzi qoʻllab-quvvatlay oladigan 

tizimga aylangunga qadar davlat tomonidan ularning ishtirokchilari uchun qulay institutsional 

muhit va maxsus sharoitlar yaratilishiga muayyan darajada bogʻliq hisoblanadi. Davlat turistik 

klaster loyihalarini shakllantirish tashabbusini amalga oshirib, klaster loyihalariga 

investorlarni, ilm-fan tizimini jalb qilish va biznes uchun turli xil maʼmuriy toʻsiqlarni bartaraf 

etish chora-tadbirlarini ishlab chiqish orqali oʻziga xos muhim rol oʻynaydi. 

Innovatsion yondashuvlar va iqtisodiyotni raqamlashtirish. RF strategiyasi turistik 

xizmatlar sohasini rivojlantirish uchun innovatsiyalar va raqamli yechimlarga koʻproq eʼtibor 

qaratmoqda. 2023-yildan boshlab xorijiy fuqarolar uchun elektron viza tizimi joriy etilgan, 55 

ta davlat fuqarolari uchun turistlarga kirishga yengillik beradigan yagona e-visa tizimi yoʻlga 

qoʻyilgan. Bu kiruvchi turistlar oqimini oshiradi va investorlarni yangi mehmonxonalar va 

servis tizimini rivojlantirishga ragʻbatlantiradi. Turmarshrutlarni targʻib qilish va onlayn bron 

qilish, turmahsulotlarni sotish bozorlarini kengaytirish imkoniyatlarini yuzaga keltiradigan 

raqamli platformalar ishga tushirilmoqda (masalan, russpass va b.). Mobil gidlar, navigatsiya 

qulayliklari, bevosita “kontaktsiz” toʻlov xizmatlari kabi “smart turizm” xizmatlarining joriy 

etilishi xizmat koʻrsatish sifatini va investorlar uchun turistik destinasiyalar jozibadorligini 

oshiradi. Bundan tashqari turistik xizmatlar sohasida kichik va oʻrta biznes (KOʻB) 

innovasiyalar dvigateli sifatida qaralib, start-aplar va innovatsion loyihalar qoʻllab-

quvvatlanmoqda. Davlat bilim va yuqori texnologiyalar asosida qoʻshilgan qiymat zanjirini 

yaratish maqsadida KOʻBni yangi texnologiyalarni (masalan, muzeylarda AR/VR 

texnologiyalarni qoʻllash, turistik oqimlarni boshqarishda big data maʼlumotlar tahlilidan 

foydalanish tizimini shakllantirish) joriy qilishini grantlar va akseleratorlar orqali 

ragʼbatlantirish mexanizmini shakllantirgan. 

Barqaror mintaqaviy rivojlanish. Mintaqaviy darajada qoʻshilgan qiymat zanjirini 

yaratish uchun turistik xizmatlar sohasini boshqa sektorlar bilan integratsiyalashga qaratilgan 

strategiyalar realizatsiya qilinmoqda. Masalan, qishloq hududlarida agroturizm va 

hunarmandchilik klasterlari rivojlantirilmoqda. Bu klasterlarda mahalliy mahsulotlarni va 

suvenirlarni ishlab chiqaruvchilar turistik qiymat zanjiriga qoʻshilgan. Bir qator mintaqalarda 

(Altay, Kareliya, Kavkaz) turistik rekreatsion klasterlar ekologik va madaniy turizmga eʼtibor 

qaratilgan holda shakllantirilmoqda.[9] Ular turbazalarni, tabiiy parklarni, transport tizimi va 

mahalliy biznes vakillarini yagona ekotizimga birlashtirib, investorlar uchun sinergetik 

samarani yuzaga keltiradilar. Klaster yondashuvi tarmoqlararo aloqalarni mustahkamlashga va 

qoʻshilgan qiymat zanjirini shakllantirishga (transport va joylashtirishdan to savdo va koʻngil 

ochish tizimlarigacha) imkon beradi. 

Shu bilan bir vaqtning oʻzida barqaror rivojlanish tamoyillari joriy etilmoqda: 

investitsion loyihalar ekologik talablarni, energiya samaradorligini, mahalliy hamjamiyatlarni 

qoʻllab-quvvatlashni inobatga olishi shart qilib qoʻyilgan. Bu uzoq muddatli investitsiyalar va 

rivojlantirish institutlaridan (masalan, BRIKS banki yoki mintaqaviy fondlar liniyalari boʻyicha) 

moliyalashtirish imkoniyatlarini jalb qilmoqda. 

Umumiy jihatdan xulosa qiladigan boʻlsak, RF da davlat mexanizmlari (milliy loyihalar, 

DXSh, imtiyozlar), klasterlashtirish va innovatsiyalar kombinatsiyasi turistik xizmatlar 

sohasida turistik mahsulotlar qiymatini yaratishning toʻliq zanjirini shakllantirish orqali 

investitsion faollikni oshirishga yoʻnaltirilgan. 

2. Yevropa ittifoqiga aʼzo mamlakatlarda turistik xizmatlar sohasi investitsion 

faolligi oshirilishini boshqarish boʻyicha: 

- EI siyosati va moliyalashtirish; 

- innovatsiyalar va raqamli oʻtish; 

- klasterlashtirish va qiymat zanjirlari integratsiyasi; 

- barqaror rivojlanish va yashil investitsiyalar kabi yoʻnalishlarda samarali amalga 

oshirilmoqda. 

YeI siyosati va moliyalashtirish. YeI mamlakatlarida turistik xizmatlar sohasi global 

xarakterga ega boʻlgan va oʻzaro bogʻliq qoʻshilgan qiymat zanjirini qamrab oladigan kompleks 

ekotizim sifatida qaraladi. YeI Yevropani turistik xizmatlar sohasida ilgʻor global yoʻnalishga 

ega boʻlishini va bir vaqtning oʻzida uni barqaror va raqobatbardosh turistik mintaqa sifatida 

saqlashga intilgan holda milliy xatti-harakatlarni toʻldirishga va muvofiqlashtirishga harakat 

qiladi. Turli moliyaviy fondlar (masalan, Yevropa mintaqaviy rivojlanish jamgʻarmasi) orqali 

mahalliy darajada turistik xizmatlar sohasining raqobatbardoshligi, sifati va barqarorligini 

oshirishga qaratilgan loyihalarga katta mablagʻlar ajratilmoqda. Bu investitsiyalar 

infratuzilmani (transport, mehmonxona) modernizatsiyalashga, madaniy meros obyektlarini 

saqlashga, hamda kichik biznesni va turistik xizmatlar sohasidagi startaplarni qoʻllab-

quvvatlashga yoʻnaltirilmoqda. COVID-19 pandemiyasidan keyin YeI ning koʻpgina 

mamlakatlari turistik xizmatlar sohasini milliy qayta tiklanish rejalariga kiritganlar. 60 dan 

ortiq Yevropa tashkilotlari qayta tiklanish fondlari doirasidagi moliyalashtirishda turistik 

xizmatlar sohasiga investitsiyalarni yoʻnaltirishga eʼtibor qaratish lozimligini taklif qilganlar. 

Natijada, Italiya, Ispaniya, Gretsiya kabi mamlakatlarda YeI tomonidan moliyalashtiriladigan 

turistik xizmatlar sohasini raqamlashtirish, infratuzilmani yaxshilash va yangi 

turmahsulotlarni targʻib qilish boʻyicha dasturlar realizatsiya qilindi. 

Innovatsiyalar va raqamli oʻtish. Yevropa komissiyasi tarmoqlar va hokimiyatlar bilan 

birgalikda turizmga “oʻtish yoʻli” (Transition Pathway) strategiyasini ishlab chiqish tashabbusi 

bilan chiqdi. Ushbu strategiyada yashil va raqamli oʻtish hamda turistik xizmatlar sohasi 

barqarorligini oshirishga qaratilgan 27 ta chora-tadbir belgilab berilgan. YeI da ikki tomonlama 

(green & digital) oʻtishni tezlashtirish zarurligi va 2020-yildagi pandemiya bilan bogʻliq 

inqirozdan keyin tarmoqning “chidamliligi”ni oshirish zarurligi qayd etilgan. Ushbu yoʻnalish 

doirasida raqamli innovatsiyalar targʼib qilinmoqda (turistik maʼlumotlar bilan almashish 

maqsadida umumiy maʼlumotlar makoni yaratilmoqda, smart turizm uchun va servis xizmatlar 

interoperabelligini taʼminlash boʻyicha standartlar targʻib qilinmoqda. Koʻp sonli loyihalar 

(Interreg, Horizon Europe) turistik xizmatlar koʻrsatuvchi kichik va oʻrta korxonalar (KOʻK) 

tomonidan taqdim qilinayotgan onlayn-bronlashtirish va raqamli gidlar tizimini 

shakllantirishdan to turistik oqimlarni boshqarishda katta maʼlumotlardan foydalanish va 

marketingni personallashtirishgacha boʻlgan raqamli qarorlarni moliyalashtirmoqdalar. Bunga 

YeI mamlakatlaridagi turistik xizmatlar koʻrsatuvchi KOʻKga samaradorlik va 

raqobatbardoshliklarini oshirgan holda raqamli akseleratordan oʻtishlariga yordam beradigan 

Tourbit dasturi yaqqol misol boʻla oladi. Bundan tashqari, YeI aqlli turistik destinasiyalar 

rivojini qoʻllab-quvvatlamoqda va xizmatlarni raqamlashtirish, barqaror rivojlantirish hamda 

madaniy merosni asrab-avaylab saqlash boʻyicha ilgʻor amaliyotlarni joriy qilayotgan 

shaharlarga «European Capital of Smart Tourism» unvonini bermoqda. Ushbu tashabbuslar 

raqamli transformatsiya — servis xizmatlarining personallashtirilishi, yangi “taassurotlar” 

iqtisodiyotining va resurslarni samaraliroq boshqarish tizimining shakllantirilishi evaziga 

turistik xizmatlar taklifi qiymatining oshirilish vositasiga aylanayotganligini namoyish 

qilmoqda. 

Klasterlashtirish va qiymat zanjirlari integrasiyasi. YeI mamlakatlarida turistik 

xizmatlar sohasini rivojlantirishning klaster modelidan va mintaqalar oʻrtasida hamkorlikni 

yoʻlga qoʻyilishidan keng foydalaniladi. Destination Management Organizations 

(Destinasiyalar menejmenti tashkiloti (DMT)) – destinatsiyalarni boshqarish organlari – 

mahalliy darajada, mehmonxona va restoranlardan to transport tizimidan diqqatga sazovor 

joylargacha, turistik qiymat zanjirining barcha ishtirokchilari faoliyatini muvofiqlashtirishda 

muhim rol oʻynaydi. DMT orqali klaster birlashmalari ham xizmatlarni integratsiyalashuviga, 

hamkorlikda marketing xizmatlarini va innovatsiyalarni yoʻlga qoʻyilishiga erishiladi. Bu esa 

mintaqalar investitsion jozibadorligini oshirilishiga xizmat qiladi. Masalan, Alp togʻi tizmasi 

atrofidagi mamlakatlarda ekologik toza turizmni targʻib qilish, hamkorlikda marketing 

strategiyasini realizatsiya qiladigan va infratuzilma almashinuvi uchun kurortlarni 

birlashtiruvchi klaster tarmoqlari (Alpine Pearls kabi) mavjud boʻlib, ular turistlar uchun 

yagona qiymat zanjirini yaratadi (transfer — turar joy – hordiq chiqarish — xizmatlar). Ispaniya 

va Fransiyada turistik rayonlar/aglomeratsiyalar faoliyat koʻrsatadi. Ushbu hududlarda 

mahalliy hokimiyat va biznes vakillari hamkorlikda koʻngilochar, joylashtirish va xizmatlarning 

toʻliq majmuasini rivojlantirishga investitsiya kiritadilar. Bu vino mahsulotlari ishlab 

chiqaruvchilar, mehmonxonalar va turoperatorlar tomonidan turistik mahsulotlarni yetkazib 

berishning yagona zanjirini shakllantiradigan vino gastronomik marshrutlar (masalan, 

Ispaniyada Rioxa) ni oʻz ichiga oladi. Shu bilan birgalikda YeI, turistik xizmatlar sohasida 

qoʻshilgan qiymatni oshirilishiga va unchalik mashhur boʻlmagan mintaqalarga 

investitsiyalarni jalb qilinishiga imkon beradigan, bir nechta mamlakatlar turmahsulotlarini 

yagona turmahsulotga birlashtiradigan, transchegaraviy turmahsulotlarni ham ragʻbatlantiradi 

(masalan, YeI ning madaniy turizm marshrutlari).[10] 

Barqaror rivojlanish va yashil investitsiyalar. YeI turistik siyosati barqarorlik va 

sirkulyar iqtisodiyotga tobora koʻproq eʼtibor qaratmoqda. turistik xizmatlar sohasi qiymat 

yaratishning butun zanjiri boʻylab raqamli va yashil transformatsiya drayveri sifatida tan 

olinmoqda.  

2022-yilda YeI Kengashi sohaning ekologik va ijtimoiy barqarorlik boʻyicha 

maqsadlarini oʻz ichiga olgan turistik xizmatlar sohasida 2030-yilgacha boʻlgan kun tartibini 

qabul qildi. Investitsiyalar energiya samarador mehmonxonalarga, transportlardan 

uglivodorod gazi chiqishini kamaytirish, ekoturistik marshrutlarni rivojlantirishga qaratilgan 

“yashil” turizm loyihalariga yoʻnaltirilmoqda.[10] 

YeI moliyaviy institutlari (EIB va b.) turizmning tabiatga taʼsirini pasaytirishga 

qaratilgan tashabbuslarni imtiyozli moliyalashtirishni taklif qilmoqda. Shu bilan birgalikda, 

sirkulyarlik koʻrsatkichlari – chiqindilarni kamaytirish, resurslardan samaraliroq foydalanish, 

mahalliy ishlab chiqaruvchilarni jalb qilish kabilar joriy qilinmoqda. 2024-yilda turizmda 

sirkulyar iqtisodiyotni shakllantirish boʻyicha oʻtkazilgan mintaqaviy konferensiya doirasida 

turistik xizmatlar koʻrsatish tizimi faoliyatining barcha boʻgʼinlarida chiqindilarni kamaytirish 

va resurs samaradorligini oshirish maqsadida sohadagi taʼminot zanjirlarini qayta koʻrib 

chiqish masalalari muhokama qilindi. 

Umuman olganda, YeI mamlakatlari turizm sanoatini modernizatsiya qilish uchun 

moliyaviy ragʻbatlar, innovatsiyalar va barqarorlik standartlari birlashmasidan foydalanishni 

afzal deb qaraydilar. Bu nafaqat turistlar oqimini koʻpaytirishga, balki har bir turistik 

tashrifning qiymatini oshirishga — sifatli xizmatlar, madaniy-tabiiy merosni asrab-avaylash va 

foydani butun zanjir boʻylab (yirik kompaniyalardan to mahalliy kichik va oʻrta 

korxonalargacha) taqsimlashga qaratilgan yangi investitsiyalar uchun sharoit yaratadi deb 

hisoblaydilar. 

3. Osiyo mamlakatlari tajribasi tahlili ushu mamlakatlarda turistik xizmatlar 

sohasi investitsion faolligi oshirilishini boshqarish maqsadida: 

- davlat dasturlari va klasterlarlashtirish; 

- xususiy kapitalni jalb qilish va DXSh; 

- turdosh tarmoqlar integratsiyalashuvi va innovatsiyalar; 

- raqamli platformalar va super ilovalarni yaratish va keng joriy qilish yoʻnalishlarida faol 

xatti-harakatlarni amalga oshirib kelinayotganligidan dalolat bermoqda, jumladan: 

Davlat dasturlari va klasterlarlashtirish. Osiyodagi koʻplab mamlakatlar hududlarni 

integratsiyalashgan holda rivojlantirish orqali turistik xizmatlar sohasiga investitsiyalarni 

koʻpaytirishga qaratilgan keng koʻlamli dasturlarni amalga oshirmoqdalar. Bunga 

Indoneziyaning “10 ta yangi Bali” tashabbusi yaqqol misol boʻla oladi. Ushbu tashabbusga koʻra 

2016-yildan boshlab mamlakat hukumati, butun mamlakat boʻyicha Bali oroli muvaffaqiyatini 

takrorlashga intilgan holda, turli xil 10 ta ustuvor turistik hududni rivojlantirishga investitsiya 

kiritadi. 

Bu loyiha turistik xizmatlar sohasining yangi markazlarini shakllantirgan holda zarur 

infratuzilmani shakllantirish (aeroportlar, yoʻllar, energetika), diqqatga sazovor joylarni 

rivojlantirish va mehmonxona tizimlarini jalb qilishni oʻz ichiga oladi. 2022-yilga kelib xorijiy 

sheriklar (masalan, Katar) tomonidan qoʻllab-quvvatlash evaziga “10 ta yangi Bali” loyihasiga 

500 mln. AQSh dollaridan koʻproq investitsiyalar jalb qilindi. Bu mahalliy iqtisodiyotni 

transformasiya qilishga va turistik qiymat zanjiriga mahalliy aholini jalb qilishga imkon 

berdi.[11] 

Xitoyning klasterlashtirish yondashuviga koʻra 2016-yildan boshlab butun bir mintaqa 

resurslarini (tabiiy, madaniy, servis xizmatlari) yagona turmahsulotga birlashtirishni nazarda 

tutadigan “turizm barcha uchun” konsepsiyasi (All-for-One Tourism) joriy qilindi.[12] Xitoyda 

“keng qamrovli” turizmning yuzlab namoyish zonalari tashkil etildi va ularda investitsiyalar 

kompleks ravishda, turistga xizmatlarning toʻliq qamrovi taqdim qilinishi, daromad esa barcha 

mahalliy iqtisodiyotga taqsimlanishi uchun – diqqatga sazovor joylarga, muzey va parklarga, 

mehmonxona va transport tizimlariga yoʻnaltirilgan. Markaziy Osiyo mamlakatlarida CAREC 

(mintaqaviy iqtisodiy hamkorlik) dasturi boʻyicha “Turizm – 2030” strategiyasi qabul qilingan. 

Bu dasturga koʻra mintaqa mamlakatlari uchun xizmatlarni diversifikatsiyalash va mahalliy 

kichik va oʻrta korxona vakillarining koʻproq ishtirokini taʼminlash hisobiga turistik xizmatlar 

sohasida qoʻshilgan qiymat zanjirini mustahkamlash muhimligi taʼkidlangan. Bu turistik 

xizmatlar sohasidan tushadigan daromadlarning mahalliy ulushini oshirish va sohaning 

barqaror oʻsishini taʼminlash imkonini beradi.[13] 

Shunday qilib, Osiyo davlatlari investitsiyalarni jamlash va turistlarni jalb qilishdan to 

uning joylardagi sarf-xarajatigacha — xizmatlarning yopiq siklini yaratish uchun 

klasterlashtirish va hududiy loyihalarga (maxsus turistik zonalar, turizm uchun maxsus iqtisodiy 

zonalar, dam olish maskanlarini kompleks rivojlantirish) eʼtibor qaratmoqda. 

Xususiy kapitalni jalb qilish va DXSh. Osiyo davlatlarida davlat-xususiy sherikchilik 

mexanizmlari turistik infratuzilmani rivojlantirish maqsadida faol qoʻllanilmoqda. Tez yurar 

temir yoʻllarni qurishdan to tematik parklarni shakllantirishgacha boʻlgan yirik loyihalar 

asosan davlat koʻmagida (birgalikda moliyalashtirish yoki kafolatlash orqali) xususiy 

investorlar ishtirokida amalga oshirilmoqda. Masalan, Malayziya va Singapurda 

integratsiyalashgan kurortlarni (mehmonxonalar, kazinolar, savdo-koʻngilochar markazlarini 

oʻz ichiga olgan) yaratish davlat va korporatsiyalarning hamkorligi tufayli amalga 

oshirilmoqda. Bu esa koʻp milliardli investitsiyalar va turistlar oqimining oʻsishiga olib 

kelmoqda. Bir qator mamlakatlarda turistik xizmatlar sohasiga yoʻnaltiriladigan investitsiyalar 

uchun soliq imtiyozlari va ragʻbatlar tizimi amal qiladi. Tailand, Vetnam, BAA da soliq 

kanikullari, yengillashtirilgan yerni ijaraga olish rejimi, mehmonxona va attraksionlarga 

qurishga subsidiyalar taqdim qilinadi. Koʻpchilik mamlakatlar turistik xizmatlar sohasida 

investitsion loyihalarni targʻib qilish uchun maxsus agentliklar yoki fondlarni shakllantiradilar. 

Masalan, Qozogʻistonda “Kazakh Tourism” milliy kompaniyasi va infratuzilmani rivojlantirish 

jamgʻarmalari hamkorlikda ustuvor turistik klasterlarga (Olakoʻl, Mangʻistau va b.) 

investorlarni jalb qilish, tayyor biznes-rejalar va davlat tomonidan qoʻllab-quvvatlashni taklif 

qilmoqda. YuNVTO maʼlumotlariga koʻra, 2018-2024-yillarda Osiyo va Tinch okeani mintaqasi 

turistik xizmatlar sohasida umumiy qiymati 66 mlrd. dollar boʻlgan 640 ta yangi investitsiya 

loyihalarini jalb qilgan. Bu sohaga global kapital qoʻyilmalarning 3/1 qismidan koʻprogʻini 

tashkil etadi. 

Osiyo mamlakatlari turistik xizmatlar bozorining tez surʼatlar bilan oʻsib borayotganligi 

va hukumat darajasida qoʻllab-quvvatlanishi investorlarning unga qiziqishlarining oshib 

borishi sabab boʻlmoqda. Shunga qaramay, xalqaro tashkilotlar ushbu mablagʻlarni turistik 

xizmatlar sohasi faoliyatini kuchaytiradigan barqaror va innovatsion loyihalarga yoʻnaltirishni 

tavsiya qilmoqda. [14] 

Shu bois yangi dam olish maskanlari va mehmonxonalar ekologik tozalik tamoyillari 

asosida qurilishiga, investorlar nafaqat qurilishga, balki inson kapitaliga (xodimlarni oʻqitish, 

turistik xizmatlar sohasi faoliyatida mahalliy jamoalar ishtirokini oshirilishiga) ham investitsiya 

kiritishiga tobora koʻproq eʼtibor qaratilmoqda. 

Turdosh tarmoqlar integratsiyalashuvi va innovatsiyalar. Osiyo mamlakatlari 

turistik xizmatlar sohasida qoʻshilgan qiymatni oshirish maqsadida innovatsion 

yondashuvlarni faol ravishda joriy qilmoqdalar. Xitoy va Yaponiyada, madaniyat va turizm 

vazirliklari faoliyatlarini birlashtirib, hukumat vakillari madaniy kontentni (festivallar, 

muzeylar, kreativ industriya) turistik xizmatlar bilan birlashtiruvchi kombinatsiyalashgan 

turmahsulotlar yaratilishini ragʻbatlantirgan holda madaniyat va turizm sanoatining 

integratsiyalashuvi amalga oshirilmoqda. Tadqiqotlar integratsiya turistik xizmatlar sohasida 

qoʻshilgan qiymatni sezilarli darajada oshirilishiga xizmat qilayotganligini koʻrsatmoqda, 

ayniqsa, axborot texnologiyalaridan samarali foydalanish orqali. Masalan, madaniy diqqatga 

sazovor obyektlarning raqamlashtirilishi (smartfonlardagi audiogidlar, AR-ekskursiyalar va 

h.k.) va milliy taomlar va hunarmandchilikni turmahsulotning bir qismi sifatida targʻib qilinishi 

yuqori daromadli turistlarni jalb qiladi va ularni qolish muddatlarini uzaytiradi. 

Raqamli platformalar va super ilovalar (masalan, Xitoyda WeChat, Janubiy-Sharqiy 

Osiyoda Grab) Osiyo mamlakatlarida – bronlashtirish, transport xizmatlari, toʻlovlar, fikr-

mulohazalar kabi koʻpgina servis xizmatlarini yagona ekotizimga integratsiyalab, sayohatni 

qulay qilish imkonini beradi.[15] Bu turistlar va mahalliy korxona vakillarini qoʻshimcha 

qiymat yaratishning global zanjiriga eʼtiborlarini tortgan holda, turistlarni koʻproq mablagʻ 

sarflashlarini ragʻbatlantiradi, mahalliy korxonalarga (xostellardan to koʻcha kafelarigacha) 

mijozlarning keng auditoriyasini jalb qilishlariga imkoniyat yaratadi. 

Bundan tashqari, Osiyo mamlakatlari smart-texnologiyalar poligoni hisoblanadi, 

jumladan: Singapur, Seul, Tokioda big data yordamida turistlar oqimini boshqarish tizimlari, 

turistik hududlarda uchuvchisiz transport taʼminoti yechimlari, mehmonxonalarda baʼzi servis 

xizmatlarni robotlashtirish joriy etilmoqda. Bunday innovatsiyalar nafaqat xizmatlar 

samaradorligini va sifatini oshiradi, shu bilan birgalikda turistik xizmatlar sohasiga venchur 

kapitali va yirik texnokompaniyalar investitsiyalarini ham jalb qiladi. 

Nihoyat, Osiyo mamlakatlarining koʻplab yoʻnalishlari barqaror turistik xizmatlar 

sohasiga eʼtibor qaratmoqda, xususan: Butan turistlar miqdorini cheklab, ekologik yigʻim 

olishni yoʻlga qoʻymoqda. Olingan mablagʻlar ijtimoiy rivojlanishga yoʻnaltirilmoqda; Maldiv 

orollarida investitsiyalarni oʻz dam olish maskanlari, kurortlari uchun qayta tiklanuvchi 

energiyaga yoʻnaltirilishi ragʻbatlantirilmoqda; Bali ommaviy oqim oʻrniga «Quality tourism» 

konsepsiyasini targʻib qilmoqda. Bu choralar investorlarni kelajakda investitsiyalarning 

barqarorligi va daromadliligiga ishontirgan holda turistik yoʻnalishlarning uzoq muddatli 

qiymatining oshirilishiga xizmat qilishi koʻzlangan. 

Xulosa qilib aytadigan boʻlsak, turistik xizmatlar sohasida investitsion faollikni 

boshqarishning zamonaviy shakli kompleks yondashuvga asoslanadi. Qoʻshilgan qiymat 

zanjirini yaratish, xoh mintaqaviy klaster doirasida, xoh xalqaro platforma yoki 

integratsiyalashgan kompaniya doirasida boʻlsin, sarflangan mablagʻning har bir birligi 

samaradorligini oshirilishiga va olingan nafni ishtirokchilarning keng doirasi orasida 

taqsimlanishiga imkon beradi. Klasterlashtirish va DXSh infratuzilma va xizmatlarga kapital 

oqimini ragʻbatlantiradi, raqamli innovatsiyalar yangi bozorlarni ochadi va yangi mahsulotlarni 

shakllantiradi, barqarorlik tamoyillari esa davlat va jamiyat tomonidan uzoq muddatli 

muvaffaqiyatni va qoʻllab-quvvatlashni taʼminlaydi. RF, EI va Osiyo mamlakatlari tajribasi 

qoʻshilgan qiymat zanjiri orqali turistik xizmatlar sohasi investitsion faolligini boshqarishga 

innovatsion yondashuv investitsiyalarni jalb qilish va soha rivojida drayver vazifasini oʻtash 

imkoniyatiga ega. Yuqorida tahlil qilingan barcha mexanizmlar alohida ahamiyat kasb etmay, 

balki ular pirovard maqsadi raqobatbardosh, barqaror va yuqori daromadli turistik 

mehmondoʻstlik majmuasining investitsion faolligini oshirishga qaratilgan yagona 

strategiyaning elementlari hisoblanadi. 

